
Vendim i Këshillit të Mediave të Shkruara të Kosovës ndaj 

ankesës së Demira Krujezit kundër Veriu.info 

 

 

Këshilli i Mediave të Shkruara të Kosovës në mbledhjen e tij 

të mbajtur më 17 qershor 2021, shqyrtoi ankesën e dërguar nga 

Demira Krujezi kundër Veriu.info lidhur me publikimin e 

artikullit me titull: “Motra privoi nga jeta motrën, hapat që 

u ndërmorën një ditë pas tragjedisë në Fushë Kosovë”, dhe 

mori këtë 

- Ankesa miratohet. 

 

 

 

 

 

 

 



 

 

 

 

A R S Y E T I M I 

 

 

 

Ankesa ka të bëjë me shkrimin e publikuar në portal të lajmeve 

me titull “Motra privoi nga jeta motrën, hapat që u ndërmorën 

një ditë pas tragjedisë në Fushë Kosovë’’, dhe pretendimin se 

bënë shkelje të kapitullit II dhe III të Kodit të mediave të 

shkruara.  

  

Lajmi është shkruar në portal të lajmeve dhe objekt i kësaj 

ankese është teksti i shkruar, e që rrjedhimisht ankesa është 

e lejueshme për trajtim dhe e afatshme.  

 

Pas leximit të ankesës KMShK gjen se ankesa është e bazuar. 

 

 

Media ka publikuar një lajm i cili më parë ka qenë lajm i 

publikuar në një media tjetër. Lajmi ka qenë për një ngjarje 

të rënd dhe pasojat e ngjarjes. Fillimisht KMShK konsideron 

se në rastet kur lajmi është duke u zhvilluar është shumë e 

rëndësishme që mediat të kenë kujdes maksimal gjatë 

raportimit. 

  

Në lidhje me pretendimin se kemi mos raportim të së vërtetës, 

KMShK konsideron se në rastin në fjalë në çështjen e 

raportimit të së vërtetës lidhet ngushtë me nxitjen e 

urrejtjes.  

 

Ndërsa në lidhje me nxitjen e gjuhës së urrejtjes konsideron 

se media përmes shkrimit ka pas mundësi që të kontribuoj në 

gjuhën e urrejtjes duke vë në theks paaftësinë mendore të 

viktimës dhe kryesit. Megjithatë edhe në rastin konkret media 

ka publikuar një informate që nuk është e konfirmuar nga 

askush. E që kjo më pas lidhet raportimin e së vërtetës. Andaj 

në lidhje me këto dy pika mund të konsiderohet se kemi shkelje 

të Kodit të Mediave.  

 

Andaj KMShK, konsideron se ankesa është e bazuar, pasi ka 

shkel Kapitullin II (Raportimi i së vërtetës) dhe Kapitullin 

III (Nxitja dhe gjuha e urrejtjes) të Kodit të Mediave. 

 



KMShK vendosi si në dispozitiv të këtij vendimi.    

 

 

 

 

Këshilli i Mediave të Shkruara të Kosovës 


